
《瑜伽師地論》卷74
〈攝決擇分〉中菩薩地之三

（大正藏：冊30，704c19～710c27；披尋記：冊4，頁2253～2278）

接續 第四目  決擇真實義品（分三）
 （大正藏：冊30，704c19～710c27；披尋記：冊4，頁2253～2278）
（二）、第二頌
復次，嗢柁南曰：
〔1〕攝〔2〕無性〔3〕知等，    〔4〕密意等〔5〕所行，
〔6〕通達與〔7〕隨入，         〔8〕差別〔9〕依為後。
 1、攝（分二）
（1）、明五攝 

A、初自性
問：三種自性，相等五法，初自性五法中幾所攝？
答：都非所攝。
B、第二自性
問：第二自性幾所攝？
答：四所攝。
C、第三自性
問：第三自性幾所攝？
答：一所攝。
（2）、釋妨難
問：若依他起自性亦正智所攝，何故前說：「依他起自性緣遍計所執自性執應可了知」
？
答：彼意唯說依他起自性雜染分非清淨分，若清淨分當知緣彼無執應可了知。

2、無性
（705a）復次，三種自性，三種無自性性。
謂相無自性性，生無自性性，勝義無自性性。
（1）、遍計所執性
由相無自性性故，遍計所執自性說無自性。
（2）、依他起性
由生無自性性故，及勝義無自性性，故依他起自性說無自性。
非自然有性故，非清淨所緣性故。

（3）、圓成實性
唯由勝義無自性性，故圓成實自性說無自性。

何以故？由此自性亦是勝義，亦一切法無自性性之所顯故。

3、知等 

（1）、應遍知
問：三種自性幾應遍知？
答：一切。
（2）、應永斷
問：幾應永斷？
答：一。
（3）、應證得
問：幾應證得？
答：一。
4、隱密等
復次，由此三種自性，一切不了義經諸隱密義皆應決了。

謂諸如來祕密語言，及諸菩薩隨無量教祕密語言所有要義，皆由如是三種自性，應隨決了。
（1）、無生法忍
問：如經中說無生法忍，云何建立？
答：由三自性而得建立。
謂由遍計所執自性故，立本性無生忍；由依他起自性故，立自然無生忍；由圓成實自性故，立煩惱苦垢無生忍，當知此忍無有退轉。

（2）、三解脫門
復次，三種解脫門亦由三自性而得建立。
謂由遍計所執自性故，立空解脫門；由依他起自性故，立無願解脫門；由圓成實自性故，立無相解脫門。
5、所行
（1）、遍計所執自性
問：遍計所執自性何等智所行？為凡智耶？為聖智耶？
答：都非智所行，以無相故。

（2）、依他起自性
問：依他起自性何等智所行？
答：是二智所行，然非出世聖智所行。
（3）、圓成實自性
問：圓成實自性何等智所行？
答：唯聖智所行。

6、通達
（1）、舉初自性
問：諸觀行者通達遍計所執自性時，當言行於相耶？當言行於無相耶？
答：若以世（705b）間智而通達時，當言行於相。
若以出世智而通達時，當言行於無相。

（2）、例餘一切
如遍計所執自性，依他起自性、圓成實自性當知亦爾。
7、隨入
（1）、由悟隨入
問：若觀行者如實悟入遍計所執自性時，當言隨入何等自性？
答：圓成實自性。
（2）、由入除遣
問：若觀行者隨入圓成實自性時，當言除遣何等自性？
答：依他起自性。

8、差別
（1）、初自性攝
A、遍計所執自性
問：遍計所執自性有幾種？
答：隨於依他起自性中，施設建立自性、差別所有分量即如其量，遍計所執自性亦爾，是故當知遍計所執自性無量差別。

B、遍計所執自性執
又於依他起自性中，當知有二種遍計所執自性執：
一者、隨覺；二者、串習習氣隨眠。

（2）、第二自性
問：依他起自性有幾種？
A、指無量
答：當知如「相」品類差別。

B、辨二種
復有二種依他起自性：
一、遍計所執自性執所起；二、即彼無執所起。

（3）、第三自性
問：圓成實自性有幾種？
答：於一切處皆一味故，圓成實自性無有安立品數差別。
9、依止
（1）、初自性
問：遍計所執自性當言何所依止？
答：當言依止三事，謂相、名、分別。

（2）、第二自性
問：依他起自性當言何所依止？
答：當言即依遍計所執自性執，及自等流。

（3）、第三自性
問：圓成實自性當言何所依止？
答：當言無所安住、無所依止。

（三）、第三頌攝
復次，嗢柁南曰：
若〔1〕無有〔2〕作業，         〔3〕微細等〔4〕無體，
〔5〕生〔6〕執等〔7〕了知，    〔8〕染苦〔9〕喻〔10〕分別。
1、無有
（1）、無初自性過
問：若無遍計所執自性當有何過？
答：於依他起自性中，應無名言、無名言執，此若無者，應不可知雜染清淨。

（2）、無第二自性過
問：若無依他起自性，當有何過？
答：不由功用，一切雜染皆應（705c）非有，此若無者，應無清淨而可了知。
（3）、無第三自性過
問：若無圓成實自性，當有何過？
答：一切清淨品皆應不可知。
2、作業
（1）、初自性
問：遍計所執自性能為幾業？
答：五。
一、能生依他起自性；二、即於彼性能起言說；三、能生補特伽羅執；
四、能生法執；五、能攝受彼二種執習氣、麤重。

（2）、第二自性
問：依他起自性能為幾業？
答：亦五：
一、能生所有雜染法性；二、能為遍計所執自性及圓成實自性所依；
三、能為補特伽羅執所依；四、能為法執所依；五、能為二執習氣、麤重所依。

（3）、第三自性
問：圓成實自性能為幾業？
答：亦五，由是二種五業，對治生起所緣境界性故。
3、微細等 

（1）、初自性
問：遍計所執自性當言微細，當言麤耶？
答：當言微細。
如微細，難見、難了，當知亦爾。
（2）、第二自性
問：依他起自性當言微細，當言麤耶？
答：當言是麤。然難見、難了。
（3）、第三自性
問：圓成實自性當言微細，當言麤耶？
答：當言極微細。如極微細，極難見、極難了，當知亦爾。
4、無體等
（1）、初自性
問：此三自性幾是無體能轉有體？
答：一。

（2）、第二自性
問：幾是有體能轉有體、無體？
答：一。

（3）、第三自性
問：幾是有體而非能轉？
答：一。

5、生等 

（1）、初自性
問：此三自性幾是不生，能生於生？
答：一。
（2）、第二自性
問：幾是生，能生生、不生？
答：一。
（3）、第三自性
問：幾是非生，不能生生及不生？
答：一。
6、執、無執相
（1）、初自性
問：遍計所執自性執、無執相云何應知？
答：此有二種：
一、彼覺悟執或無執；二、彼隨眠執或無執。
A、覺悟執
若由言說假立名字遍計諸法決定自性，當知是名彼覺悟執。
若善了知唯有名者，知唯名故，非彼諸法有決定性，當知（706a）是名於彼無執。

B、隨眠執
若未拔彼習氣隨眠，當知於彼有隨眠執，乃至未捨習氣、麤重。
若永斷已當知無執。

（2）、第二自性
問：依他起自性執、無執相云何應知？

A、覺悟執
答：若由遍計所執自性覺悟執故，復遍計彼所成自性，是名初執。

若善了知唯有眾相，不遍計彼所成自性，是名無執。

B、隨眠執
若於相縛未永拔者，於諸相中有所得時，名第二執。

若於相縛已永拔者，於無相界正了知故，於相無得，或於後時如其所有，而有所得當知無執。

（3）、第三自性
問：圓成實自性執、無執相云何應知？
答：此無有執，此界非執安足處故。
若於此界未得、未觸、未作證中，起得、觸、證增上慢者，當知即是遍計所執，及依他起自性上執。

7、了知
（1）、遍計所執自性
問：遍計所執自性當云何知？ 
答：當正了知
〔1〕唯有其名，〔2〕唯遍計執，〔3〕無相無性，〔4〕無生無滅，
〔5〕無染無淨，〔6〕本來寂靜自性涅槃，
〔7〕非過去、非未來、非現在，
〔8〕非繫、非離繫，〔9〕非縛、非解脫，〔10〕非苦、非樂、非不苦不樂，
〔11〕唯是一味遍一切處，〔12〕皆如虛空。
以如是等無量行相，應正了知遍計所執自性。
（2）、依他起自性
問：依他起自性當云何知？
A、舉有為事
答：當正了知一切所詮有為事攝。

云何一切所詮事耶？ 
所謂〔蘊事，界事，處事，緣起事，處非處事，根事〕，〔業事，煩惱事，隨煩惱事〕，〔生事，惡趣事，善趣事〕，〔產生事，色類事〕，〔四大王眾天事，乃至他化自在天事，梵眾天事，乃至色究竟天事，空無邊處事，乃至非想非非想處事〕，〔隨信行事，隨法行事，順決擇分善根事〕，〔見道事，修道事〕，〔預流果事，乃至阿羅漢果事，獨覺（706b）事，等正覺事〕，〔滅想受事〕，〔到彼岸事〕，〔念住事，乃至道支事〕，〔靜慮〕，〔無量〕，〔無色定事〕，〔修想事〕，〔修隨念事〕，〔解脫、勝處、遍處事〕，〔力、無所畏、願智、不護、念住、大悲、永害習氣、諸相隨好、一切種妙智、一切不共佛法事。〕
B、喻有為相 

又當了知，同於〔幻夢、光影、谷響、水月、影像及變化等；猶如聚沫、猶如水泡、猶如陽焰、猶如芭蕉；
〕〔如狂、如醉、如害、如怨，如飲尿友
喻、如假子
喻、毒蛇篋
；〕〔是空、無願、遠離、無取、虛偽、不堅。
〕如是等類差別無量。
（3）、圓成實自性
問：圓成實自性當云何知？
A、指先所說
答：當正了知，如先所說差別之相，所謂真如、實際、法界，如是等類無量差別。
B、辨餘無量
復當了知所餘差別，謂無形色、不可睹見，無所依住、無所攀緣，不可顯現、不可了別，不可施為、不可宣說，離諸戲論無取無捨，如是等類差別無量。
8、染苦 

（1）、舉染
A、初自性
問：此三自性幾自非染能令他染？
答：一。
B、第二自性
問：幾唯自染？
答：一。
C、第三自性
問：幾自清淨令他清淨？
答：一。
（2）、例苦
如染，當知苦亦爾。
9、喻
（1）、初自性喻
問：遍計所執自性以何為喻？
答：譬如虛空。

（2）、第二自性
問：依他起自性以何為喻？
答：如害如怨。

（3）、第三自性喻
問：圓成實自性以何為喻？
答：譬如無盡大寶伏藏。

10、分別 

（1）、初自性
問：遍計所執自性由何故遍計？
答：由依他起自性故。

（2）、第二自性
問：依他起自性由何故依他？
答：由因緣故。

（3）、第三自性
問：圓成實自性由何故圓成實？
答：由一切煩惱眾苦所不雜染故。又由常故。

參、無分別慧
一、問（分四）
（一）、指前
問：如說能取真實義慧是無分別，云何應知無分別相？
（二）、詰由
〔1〕為由不作意故？〔2〕為由超過彼故？〔3〕為由無所有故？〔4〕為由是彼性故？〔5〕為（706c）由於所緣境作加行故？
（三）、舉過（分五） 

1、由無作意
若由無作意故者，彼與如理作意相應不應道理，熟眠狂醉應成此過。

2、由超過彼
若由超過彼故者，云何不與聖教相違，如說三界所有諸心心所皆是分別？

3、由無所有
若由無所有故者，云何此慧非成非心所？

4、由是彼性
若由是彼性故者，云何此慧非成色自性，及非貫達相？

5、由作加行
若由於所緣境作加行故者，云何不謗無分別慧離加行性？

（四）、總徵
若如是等皆不應理，云何當知無分別慧？
二、答（分三）
答：
（一）、標
於所緣境離加行故。

（二）、釋（分二）
1、釋離分別
此所緣境離有無相諸法真如，即此亦是離諸分別。

2、釋能照取
由先勢力所引發故，雖離加行，若於真如等持相應妙慧生時，於所緣相能現照取。

（三）、結
是故此慧名無分別。
第五目  決擇威力品  

（大正藏：冊30，704c19～704c20；披尋記：冊4，頁2261）
如是已說真實義分決擇。

由五因緣，當知菩薩所有威德不可思議。
何等為五？
一者、菩薩所有威德超過一切尋思境故；
二者、菩薩所有威德世間譬喻不可得故；
三者、菩薩所有威德唯繫屬善磨瑩心
故；
四者、菩薩所有威德與不定地心一向不同分故；
五者、菩薩所有威德一向繫屬定地心故。

第六目  決擇成熟品（分三）
（大正藏：冊30，706c21～707a1；披尋記：冊4，頁2261）
壹、舉十法行
復次，於大乘中有十法行
，能令菩薩成熟有情。
何等為十？
謂於大乘相應菩薩藏攝契經等法，
〔1〕書持〔2〕供養〔3〕惠施於他，〔4〕若他正說恭敬聽聞，
或〔5〕自翫讀或〔6〕復領受，〔7〕受已廣音而為諷誦，
或〔8〕復為他廣說開示，〔9〕獨處空閑，思量觀察，〔10〕隨入修相。
貳、問答決擇
一、能生福德道
問：如是十種法行，幾是能生廣大福德道？
答：一切。
二、加行道
問：幾是加行道？
答：一，謂第九。
三、淨障道
問：幾淨障道？
答：一，謂第十。

參、略不說餘
如是種（707a）類餘決擇文，更不復現。

第七目  決擇菩提品（分二）
（大正藏：冊30，707a1～708c15；披尋記：冊4，頁2261～2268）
壹、大菩提（分五）         貳、如來
復次，如〈聞所成地〉攝大乘中說：「大菩提由五種相應當了知，謂自性故、功能故、方便故、轉故、還故」
，而未分別，今當解釋。
一、自性
云何大菩提自性？
（一）、轉依（分二）
謂勝聲聞、獨覺轉依，當知此轉依復有四種相：

一、生轉所依相；二、不生轉所依相；三、善觀察所知果相；四、法界清淨相。
1、生轉所依相
標舉生轉所依相者，謂佛相續出世間道生轉所依。

反成若不爾，不得此轉依，此道應當不生不轉。

若遠離彼而有此事，未轉依時先應有此。

2、不生轉所依相
標舉不生轉所依相者，謂一切煩惱及諸習氣不生轉所依。

反成若不爾，不得此轉依，一切煩惱及諸習氣便有眾緣和合，不生不轉應不可得。

3、善觀察所知果相
標舉善觀察所知果相者，謂此轉依是善通達所知真實，所知真如果。

反成若不爾，諸佛自性應更觀察，更有所斷，更有所滅。

4、法界清淨相
標舉法界清淨相者，謂此轉依已能除遣一切相故，是善清淨法界所顯。

反成若不爾，此應無常，應可思議，然此轉依是常住相不可思議。

（二）、不可思議（分二） 

1、五無二相
復次，此不可思議說名無二，由五種相應當了知：
一、由自性故；二、由處故；三、由住故；四、由一性異性故；五、由成所作故。
（1）、由自性
云何由自性故，不可思議？
A、即離
（A）、五蘊
謂或即色或離色，如是不可思議，或即受想行識，或離受想行識，如是不可思議。
（B）、四大
或即地界或離地界，如是不可思議，或即水界火界風界，或離水界火界風界，如是不可思議。
（C）、六處
或即眼處或離眼處，如是不可思議，或即耳鼻舌身意處，或離耳鼻舌身意處，如是不可思（707b）議。
B、有無
或有或非有，如是不可思議。
（2）、由處
云何由處故，不可思議？
A、界
謂或在欲界或離欲界，如是不可思議。或在色界無色界，或離色界無色界，如是不可思議。
B、趣
或在人中或離人中，或在天上或離天上，如是不可思議。
C、方所
或在東方或離東方，或在南西北方上下方維，或離南西北方上下方維，如是不可思議。
（3）、由住
云何由住故，不可思議？
A、現法樂住
謂安住如是如是色類樂住
，如是不可思議。
B、奢摩他住
安住如是如是色類奢摩他住，如是不可思議。
C、有心無心住
安住有心住，如是不可思議，安住無心住，如是不可思議。
D、聖等三住
安住如是色類聖住，如是不可思議，安住如是色類天住、梵住，如是不可思議。
（4）、由一異性
云何一性、異性不可思議？
謂一切佛同安住一無漏界中，為是一性，為是異性，如是不可思議。
（5）、由成所作
云何成所作故，不可思議？
謂如是如是如來同界、同智，勢力勇猛住無漏界，依此轉依能作一切有情義利，如是不可思議。
2、明二因緣
此復二因緣故當知不可思議。
（1）、第一因緣
謂離言說義故，及過語言道故不可思議。
（2）、第二因緣
又出世間故，無有世間能為譬喻，是故不可思議。
二、功能
云何功能？
謂若略說，有十自在，說名功能，謂壽自在等。
如〈本地分〉已說。

三、加行
云何加行？
謂若略說，有四種化說名加行：
一、未成熟有情令成熟故，作菩薩行化；
二、已成熟有情令解脫故，於三千大千世界百拘胝贍部洲中，同於一時方便攝受如（707c）來之化；
三、即為彼所化有情作聲聞化；
四、即為彼所化有情作獨覺化。
當知一切諸佛世尊於此四種變化十事中，遍方界功能無礙。

四、轉
云何為轉？
當知此轉略有二種：
一權時轉；二畢竟轉。
（一）、權時轉
權時轉者，謂諸有情乃至未成熟、未解脫來，諸佛世尊有變化轉。

（二）、舉竟轉
畢竟轉者，謂如無盡不可思議諸佛自性大光明轉，如是能作一切有情所作事轉。

五、還
云何為還？
當知此還亦有二種：一權時還；二畢竟還。

（一）、權時還
權時還者，謂所化有情已成熟已解脫故，從此無間諸佛世尊現般涅槃，非畢竟滅。
（二）、畢竟還
畢竟還者，當知煩惱及諸習氣畢竟盡故，彼所依處眾苦亦盡。
貳、如來（分三）
一、讚歎饒益
云何能讚歎者於如來所能作饒益？
（一）、總標所以
謂隨所讚歎但行自利，非由讚歎於如來所有異所作猶如造瓶，何以故？
如來隱善極少欲故。

（二）、釋其差別
1、二希奇法
復有二種於如來所稱揚讚歎甚希奇法：
一、令讚歎者純行自利生無量福，二、於遠離一切所求諸如來所而作饒益。
謂於如來所如如讚歎，如是如是攝受自利，如如攝受自利，如是如是名以供養攝受如來，由此因緣生極廣大無盡福聚。

2、如來二事
又諸如來有二種事：一不可意事，二可意事。

二、六相功德
復次，由六種相當知略攝如來功德：
一、圓滿；二、無垢；三、不動；四、無等；五、能作有情利益事業；六、功能。
（一）、圓滿
云何圓滿？
謂諸如來成就三界及出世間一切功德，彼出世間所有功德超過一切語言（708a）行路，是故如來一切歌詠所不能及，由此因緣彌應讚歎。
（二）、無垢
云何無垢？
謂諸功德有七種垢：
一、欲；二、見；三、疑；四、慢；五、憍；六、隨眠；七、慳。
彼於如來一切永無。
1、無欲
何以故？
由諸如來所有功德不求他知，謂欲令他知我成就如是功德。
2、無見
又於此德無執著見。
3、無疑
又於此德無有疑惑為功德耶？為過失耶？
4、無慢
又不以己所有功德與他挍量。
5、無憍
又不觀己所有功德憍醉掉舉生欣生喜。
6、無隨眠
非彼功德為諸煩惱之所隨眠，永害煩惱并習氣故。
7、無慳
又於功德無慳吝心，謂勿令他同所證得。
（三）、不動
云何不動？
謂諸外道不能動故，一切魔軍不能動故，一切盜賊不能奪故，一切親屬不能壞故，一切國王不能壞故，火水風大不能變故，壽命雖盡亦無退故，由諸如來功德無盡，是故不動。
（四）、無等
云何無等？
謂諸如來所有功德極廣大故，極尊勝故，極眾多故，大威力故。若淨不淨一切有情無與等者，是故無等。
（五）、作利他事
云何能作有情利益事業？
謂捨所得廣大無罪所有安樂，方便示現利他加行，是故能作利益他事。
（六）、功能
云何功能？
謂於所作利有情事，不待作願而圓證故，彼加行智為親屬故，於彼恒時而專志故。
三、料簡歸依（分二）
（一）、正簡因緣
復次，由五因緣，當知諸天非所歸依。何等為五？
一、由形相故；二、由自性故；三、由作業故；四、由法爾故；五、由因果故。
1、由形相
（1）、簡諸天
云何諸天由形相故，非所歸依？
謂由不現（708b）見無交議故，由形暴惡有怖畏故，由習放逸有貪愛故，由捨利他無悲愍故，由不了知作與不作，於真實義不通達故。
（2）、顯如來
A、正辨形相
云何如來由形相故，是真歸依？
謂由現見有交議故，由形憺怕
無怖異故，由無縱逸離貪愛故，由常不捨利有情事有悲愍故，由善了知作與不作，於真實義善通達故。
B、別廣五相
復由五相唯有如來是真歸依。
何等為五？
一、為利益一切有情取菩提故；二、能善轉正法眼故；三、於恩怨諸有情所等心利故；
四、捨一切家宅親屬攝受貪愛根寂靜故；五、能善解一切疑故。
2、由自性
（1）、簡諸天
云何諸天由自性故，非所歸依？
謂彼諸天漏所隨故性非調善，能調御他不應道理。
（2）、顯如來
如來永離一切漏故，其性調善故，能調御一切有情。
3、由作業
（1）、簡諸天
云何諸天由作業故，非所歸依？
謂彼諸天受用諸欲安住為業，損害有情惡業可得。
（2）、顯如來
如來廣大無垢靜慮安住為業，能作有情利益為業。
4、由法爾
云何諸天由法爾故，非所歸依？
（1）、標依自力
謂諸世間及出世間吉祥盛事一切皆依自功力故。

（2）、斥非他力
若離功力，雖於諸天極申敬
事，亦不能得；雖不敬事，但作功力必能得故。
5、由因果
云何諸天由因果故，非所歸依？
（1）、詰由
謂諸天身為由能感天業所得？為由供養諸天故得？為無因得？
（2）、離非
A、由天業得
若由能感天業得者，但應歸依自所作業，非彼諸天。
B、由無因得
若無因得，應歸無（708c）因，不應歸天。
C、由供天得
（A）、轉詰
若由供養諸天故得此諸天身，為當但用供養為因？為天？為俱？
（B）、別非
a、唯供養
若唯供養，天應唐捐，隨所供養，應感天身。
b、但由天
若但由天，供養徒設，雖不供養天，應令彼獲得天身。
c、俱由二
（a）、設計
若言俱由，謂以供養攝降諸天，隨所思願皆令果遂。
（b）、出過
1）、標不定
若爾七種所思果遂不決定故，不應道理。
2）、列七種
謂〔1〕供養緣，〔2〕於所攝受諸信解者，〔3〕於信解緣，〔4〕於信解事，〔5〕於能往趣最勝天身，〔6〕於能果遂最勝富樂，〔7〕於能滅壞阿素洛等所有怨敵，及於徙沒。

（二）、別廣清淨
1、標列四種
復次，有四清淨：
一、名清淨；二、語清淨；三、自性清淨；四、形相清淨。
2、別顯形相
又此形相有大威德，斷諸疑網，能善記別，難化能化，天人所歸善能誨導，證出離性制諸外道。

第八目  決擇力種性品（分三）
（大正藏：冊30，708c15～709a14；披尋記：冊4，頁2268～2278）
壹、具多勝解攝（分二）
一、總辨假實
（一）、假
復次，云何當知色等想事，色等施設，是假名有非實物有？

謂諸名言熏習之想所建立識，緣色等想事計為色等性，此性非實物有，非勝義有；是故如此色等想法非真實有，唯是遍計所執自性，當知假有。

（二）、實
若遣名言熏習之想所建立識，如其色等想事緣離言說性，當知此性是實物有，是勝義有。

（三）、結
此中道理言論成立，如〈菩薩地〉應知。

二、別顯二性
（一）、言說自性
1、標無生滅
若諸名言熏習之想所建立識，緣遍計所執自性為境，即說此性非內、非外，非二中間少有可得，非已生、非當生、非正生，非已滅、非當滅、非正滅，本來寂靜自性涅槃。

2、徵釋所以
何以故？
此唯假有非勝義有故。

（二）、離言法性
1、標生滅
若離名言諸法自性，當知此性凡夫所生邪執為緣，已生、當生、正生；已滅、當滅、正滅。

2、辨染淨
若未永斷未（709a）遍知，便成雜染。
若已永斷已遍知，乃成清淨。

貳、求聞正法攝
一、四法攝
復有四法能令菩薩攝正多聞。
謂多聞持、多聞證、多聞果、多聞淨。
如其次第：菩提願、事善友、思擇力、住空閑應知其相。

二、問答辨（分七）
（一）、意樂界
問：諸菩薩意樂界云何？
答：於諸佛法信解有性所顯故。
（二）、增上意樂界
問：諸菩薩增上意樂界云何？
答：於諸佛法信解有德所顯故。
（三）、勝解界
問：諸菩薩勝解界云何？
答：於諸佛法信解可得所顯故。

（四）、愍
問：諸菩薩愍云何？
答：於苦現前諸有情所隨生愍傷故。
（五）、悲
問：諸菩薩悲云何？
答：於苦因現前諸有情所隨生悲哀故。
（六）、慧
問：諸菩薩慧云何？
答：於所知境通達如所有性故。
（七）、智
問：諸菩薩智云何？
答：於所知境通達盡所有性故。
參、於法正思攝
復有三種思惟過患，謂不究竟思惟，非處思惟，顛倒思惟。

第九目  決擇施等品（分二）
（大正藏：冊30，709a15～710c27；披尋記：冊4，頁2268～2278）
壹、廣說施戒（分二）                  貳、略說六度（卷75） 
一、施（分七）      二、戒（卷75）
復次，如諸菩薩所行惠施當知，此施由七種相乃得清淨，謂〔1〕施物清淨，〔2〕戒清淨，〔3〕見清淨，〔4〕心清淨，〔5〕語清淨，〔6〕智清淨，〔7〕垢清淨，如是清淨當知一切皆有十相。
（一）、施物清淨
云何施物清淨十相？
一、廣大施，謂眾多差別故；        二、平等施，謂無增無減故；
三、應時施，謂當彼所樂故；        四、上妙施，謂色等具足故；
五、清淨施，謂非不淨物所雜穢故；  六、如法施，謂無罪相應故；
七、隨樂施，謂隨求者所愛樂故；
   八、利益施，謂隨彼所宜故；
九、或頓或漸施，謂觀彼求者故；    十、無間施，謂無斷絕故。
（二）、戒清淨
云何戒清淨十相？
一、發勤精進所獲財物而用惠施；  二、自手臂力所致財物而用惠施；
三、離垢污物而用惠施；          四、如法而施；
五、如法（709b）所得而用惠施；   六、息除諸惡而行惠施；
七、調伏諸根而行惠施；          八、殷重恭敬而行惠施；
九、自手而施；                  十、於己僕從先行恩養，然後惠施他來求者。
（三）、見清淨
云何見清淨十相？
一、不計度我能行施施為我所而行惠施；
二、不將己挍量於他，謂我是勝是等是劣而行惠施；
三、不觀他當有反報而行惠施；
四、不觀察當來有勝殊妙富樂而行惠施；
五、不觀施全無有果而行惠施；

六、不觀施不相似果而行惠施；

七、不觀施有顛倒果而行惠施；

八、不觀殺害為伴侶善而行惠施；

九、不觀奇變吉祥之相而行惠施；

十、不為世間聲譽稱讚而行惠施。
（四）、心清淨（分十）
云何心清淨十相？
1、憐愛心
一、憐愛心而行惠施，謂任自性於諸有情。
2、珍實心
二、珍寶心而行惠施，謂於施所。
3、平等心
三、平等心而行惠施，謂於怨親及中庸所。
4、調伏垢心
四、調伏垢心而行惠施。謂於慳垢及蓄積垢。
當知不施於他名為慳垢，自不受用名蓄積垢。
5、欣樂心
五、欣樂心而行惠施。
謂由七相：
一、於未來求者發喜樂心故；
二、於已來求者初見便生淨信心故；
三、於正施時生悅豫心故；
四、生靜定心故；
五、生無足心故；
六、生不惱害意趣心故；
七、施已無追悔心故。
6、忍辱心
六、忍辱心而行惠施，謂於求者強遮障中能堪忍故，及無厭倦故。
7、慈心
七、以慈心而行惠施，謂於惱害者。
8、悲心
八、以悲心而行惠施，謂於有苦者。
9、喜心
九、以喜心而行惠施，謂於有功德者。
10、捨心
十、以捨心而行惠施，謂於親友所。
（五）、語清淨
（709c）云何語清淨十相？
一、先於施物恣彼乞者；
二、彼若至時稱善來進；
三、遠離嚬蹙平面而視，舒顏含笑先言問訊；
四、以柔軟言共申談論安慰乞者；
五、從此無間言當施汝可愛財物欣慶斯施；
六、正發施言，吾今惠汝；
七、彼若遮障從容分布不出麤言；
八、於乞求者若對、若背，不毀、不呰亦無論說；
九、若無施物正言詞謝許得隨與；
十、於乞求者，終不對面呵責驅逐輕笑戲弄，亦不令其改容懷愧。
（六）、智清淨
云何智清淨十相？
一、由惠施智清淨；          二、由求者智清淨；
三、由施物智清淨；          四、由施加行智清淨；
五、由以施成熟有情智清淨；  六、由方便善巧智清淨；
七、由諸欲過患智清淨；      八、由除垢智清淨；
九、由於友遠離攝受智清淨；  十、由隱覆六方智清淨。
1、由惠施
一、由惠施智清淨者，
謂於施異名，於施體相
，於施訓辭，於施差別，皆如實知而行惠施。
2、由求者
二、由求者智清淨者，
（1）、知所樂
謂於一切有情皆住福田覺而行惠施，於諸勝劣有得有失怨恩等所，能善了知隨來求者所樂差別而行施故。
（2）、恣自取
又先以諸所施財物，遍於一切有情之類意樂而捨。
若諸求者自然取時皆生隨喜。
3、由施物
三、由施物智清淨者，
（1）、由工巧智
謂於一切工巧業處智善巧故，速疾能集所有財物而用惠施。
（2）、由善根攝
或由善根之所攝受，謂於前生或現法受所感財物而用惠施。

（3）、由神通等
或發神通或由法受
所致財物而用惠施。

（4）、由他積集
或他積集所有財物而用惠施，如勸導他或任彼務。
（710a）
4、由施加行
四、由施加行智清淨者，
（1）、令無勞倦
謂於施加行能善了知，不令求者身心勞倦，自心無染而行惠施。
（2）、善能分布
A、舉施所
善能分布施來求者，施貧匱者，施無依者，施惡行者，施妙行者，施自僕從。
B、說隨應
謂若貧乏、中財、大財，隨其所應，如軌行施，非不如軌。
5、由施成熟有情
五、由施成熟有情智清淨者，
（1）、共他施
謂善了知施，能成熟諸有情已而行惠施，以所施物與諸大眾普共行施，亦令大眾生無量福。
（2）、令他施
A、於貧窮樂施者
又於貧窮樂行施者，以己財物分布與之令其行施。
B、於慳吝欲施者
或有不貧內懷慳吝雖欲惠施，而不能用自財布施，即以財物與之令施。
C、於供養三實者
或於佛法及僧田中欲有所作，便以財物棄捨與之令彼造作。
（3）、結生福
由此因緣於二門中生無量福。

6、由方便善巧
六、由方便善巧智清淨者，
謂或由教導令行惠施，或強力逼令行惠施，或領彼恩令行惠施，或由生故令行惠施，或由神力而行惠施。

7、由諸欲過患（分五）
七、由諸欲過患智清淨者，
謂於諸欲所有過患，如實知已而行惠施。
（1）、二種
謂於苦蘊中或時了知二種過患：一者現法；二者後法。
（2）、五種 

或時了知五種過患，謂如《五種過患經》說。

（3）、六種
或時了知六種過患，謂此諸欲是怖增語如是等類，廣說如經。
（4）、七種
或時了知七種過患，謂知諸欲無常、虛偽、誑妄、失法，譬如幻事惑亂愚夫。
（5）、八種
或時了知八種過患，謂知諸欲如朽骸骨，如經廣說，乃至猶如樹端熟果。

8、由除垢 
八、由除垢智清淨者，
謂於除遣十四垢業，如實知已而行惠施，此如《尸佉落迦經》
說。（710b）
9、由於遠離攝受
九、由於友遠離攝受智清淨者，
謂能善知遠離四種惡友，攝受四種善友而行惠施，此亦如《尸佉落迦經》說。
10、由隱覆六方
十、由隱覆六方智清淨者，
謂隱覆六方而行惠施，此亦如《尸佉落迦經》說。
（七）、垢清淨
云何垢清淨十相？
1、遠離懈怠垢
一、遠離懈怠垢而行惠施，
謂或內或外，或近或遠，或身疲倦或不疲倦，或身羸劣或不羸劣，而常惠施。
2、遠離貪垢
二、遠離貪垢而行惠施，謂於財物。
3、遠離瞋垢
三、遠離瞋垢而行惠施，謂於求者。
4、遠離癡垢
四、遠離癡垢而行惠施，謂於因果。
5、遠離障垢
五、遠離障垢而行惠施。
言障垢者，謂四種障：一、不串習，二、匱乏，三、耽湎，四、觀果。

6、遠離非道理垢
六、善分布而行惠施，此即遠離非道理垢，
謂貧乏者於自僕從。若中財者即於彼所及貧苦所。若大財者即於彼所，亦於其餘來求者所。

7、遠離諸減少垢
七、由圓滿而行惠施，此即遠離諸減少垢。

謂事圓滿、意樂圓滿。
（1）、事圓滿
事圓滿者。復有七相：
一、施資產事；二、施國土事；三、施有情事；四、施莊嚴事；
五、施舍宅事；六、施居處事；
七、施內身事。
（2）、意樂圓滿
意樂圓滿者，謂於內身及外財寶，獲得自性無著意樂。
8、遠離不垢清淨
八、由清淨而行惠施，此即遠離不清淨垢，
謂由十種清淨，即無著、無取等如〈本地分〉廣說。

9、遠離惡慧垢（分三）
九、善觀察而行惠施，此即遠離惡慧垢。
謂觀察施物，觀察意樂，觀察其田。
（1）、觀察施物
觀察施物者，謂觀察受用勝於積聚，觀察惠施勝於受用。
何以故？
A、觀積聚 

若唯積聚不能自益，不能益他，非現法利、非後法利。
B、觀受用
若諸菩薩唯自受用名自饒益，非饒益他，名現法利，非後法利。
C、觀惠施
若諸菩薩能行（710c）惠施，便自發生廣大歡喜，名自饒益、名饒益他，名現法利、名後法利。
（2）、觀察意樂
觀察意樂者，當知意樂略有四種：
一、於因中無倒意樂；    二、於果中無著意樂；

三、於有情悲愍意樂；    四、於一切智智圓滿意樂。
由如是等諸意樂故，而行惠施。
（3）、觀察田（分二）
A、正辨田相
觀察田者，當知略由五相：
一、於是處乞求可得；                     二、於是處已有乞求復加貧匱；
三、於是處已有貧匱復無依怙；             四、於是處有無依怙復行惡行；
五、於是處雖無此等，而有修行善行可得。

是名為田。
B、簡非田相
由七種相當知非田：
一、乞求者極大暴惡曾為怨害，歸依怨害而有所求；

二、勸為善事終不能得；
三、心懷染污為染污事而有乞求；
四、為損惱而有乞求；
五、乞求者或自是魔或魔所魅非處乞求；
六、乞求父母，或復隨一非所施物；
七、能為無義。
由此等相當知是名觀察非田。
10、遠離無方便過失垢
十、具方便德而行惠施，此即遠離無方便過失垢。
此中方便者，謂串習施，不顧身命，悲愍有情，真實義智無上菩提勝解教導，強力逼迫，處任恩報，生及神力。

�《瑜伽論記》卷20：「景云：今此論云初自性五法不攝；第二自性攝於四法；第三自性唯攝真如。舊行《佛性論》第二亦云第一性五法并不攝，以無體故；第二性攝四法；第三性唯攝如如。又《三無性論》第一卷亦云第一性無有體相，非五藏所攝，若法是有不出五藏。…」(大正42，761a3-8)


 《三無性論》卷1：「此三種性如是無性已說其相，今須說成立道理。分別性（《三無性論》卷1：「一切諸法不出三性。一分別性。二依他性。三真實性。分別性者。謂名言所顯諸法自性即似塵識分。」）者無有體相，何以故？此性非五藏所攝故。若法是有，不出五藏。五藏者：一、相；二、名；三、分別；四、如如；五、無分別智。一、相者，謂諸法品類為名句味所依止。名者，即是諸法品類中名句味也。分別者，謂三界心及心法。如如者，謂法空所顯聖智境界。無分別智者，由此智故一切聖人能通達如如。此五法中前三是世諦，後二是真如。一切諸法不出此五，若分別性體是有法則應為此五攝。以不攝故，故知體無也。」(大正31，867c28-868a9)


  另請參考《佛性論》卷2，大正31，794a26-c5。


�《瑜伽師地論》卷73：「問：遍計所執自性緣何應知？答：緣於相名相屬應知。問：依他起自性緣何應知？答：緣遍計所執自性執應知。問：圓成實自性緣何應知？答：緣遍計所執自性於依他起自性中畢竟不實應知。世尊於餘《經》中說緣不執著遍計所執自性應知此性者，依得清淨說，不依相說，今此義中當知依相說。」(大正30，703b5-12)


�《瑜伽論記》卷20：「泰云：此中問答辨正智是依他所以中，西方二師別解。第一師云：此文唯所執性所顯相分境，依他性緣遍計所執自性；第二師云：不盡理說，其有漏善心非是遍計所執故也。」(大正42，761b3-7)；另請參考《佛性論》卷2，大正31，794c1-5。


�《瑜伽論記》卷20：「言『非自然有故』者，辨無生意；依他從因緣生即名有生，無自然生故名無生。言『非清淨所緣性故』者，釋無勝義性意；外道執人天等身為勝義，涅槃是常樂法，今明依他苦集染法無勝義性。以非證智清淨所緣，故說依他名勝義無性。」(大正42，761b10-15) 


�《瑜伽論記》卷20：「唯由勝義無自性性，故圓成實自性說無自性。此有二義：一者、彼圓成離言說相，非是情取定性之法。而初學者依教封執有是勝義圓成實性，今明圓成無彼所取執勝義之性名勝義無性。問下有文。二者、圓成體是勝義，由無相等無性所顯名勝義無性。」(大正42，761b15-21) 


�《瑜伽論記》卷20：「何以故下正釋此義門。前卷何故即言圓成非三無性耶？解云：據後門，體是勝義而非無性，為無相等無性所顯名為無性。論體實非是三無性，以無分別智證圓成時離有無故。前據此門故云圓成非三無性。」(大正42，761b21-26) 


�《瑜伽論記》卷20：「如攝論云：「應知者三性也，三種自性有無之理一切學者皆應遍知。」若爾何故下問遍計所執何智所行？為凡智耶？為聖智耶？答：非智所行，以無相故。解云：彼據遍計所執無有體相不成緣緣，故言所執都非凡聖智之所行。體性離無，故是學者所推求處。是故前說是所遍知，依他是染有不實體，故應永斷。圓成應證。」(大正42，761b26-c4)


�《瑜伽論記》卷20：「初、總標。舉不了義經皆由三性應隨決了之相。二、略解二門。初舉經說三種無生忍，不了義經約三自性而隨決了。次舉三解脫，不了義經以三自性應隨決了。」(大正42，761c5-8)


�《瑜伽論記》卷20：「備云：三忍在初地已上，故言無退轉。」(大正42，761c8-9)


�《瑜伽論記》卷20：「泰述戒賢言：此中意辨有法是緣緣，體性能生故名智所行。遍計執性既是無法，四緣不攝故非智所行，以無相故。前約智體是無法故云一切應知。」(大正42，761c9-13)


�《瑜伽論記》卷20：「備師等云：如《攝論》說『分別性凡夫境界，真實性聖人境界，依他起性凡聖境界』者。約遍計情故說所行，論及《攝論》又說三性皆名應知者，智智＝知【甲】遍計無故名為知；依他起性凡聖二智所行但非正智境；圓成實唯正智所緣非後智境。如論真如相分是依他性故準此文，賴耶所緣諸識非緣緣。」(大正42，761c13-19)


�《瑜伽論記》卷20：「世智思惟所執空時，即有空相當心而起，不能親證真如，名行有相。出世間智通達所執真如，名行無相。」(大正42，761c20-22)


�《瑜伽論記》卷20：「第七解悟入門。悟入所執本來無有，即悟入圓成。『隨入圓成除遣依他』者，證斷染故。」(大正42，761c23-24)


�《瑜伽論記》卷20：「景云：依他性是因緣生法，通情、非情，遍滿十方過於數量。依彼依他執有人、法二異，數量同彼依他。問：亦於圓成起於所執，執有圓成實所執亦爾。解云：圓成離彼執著不〔不〕－【甲】當執圓成實時，即有相不似圓成實依他相起於上所執，為此論家明所執數量，但如依他不言如圓成實也。」(大正42，761c25-762a2)


�《瑜伽論記》卷20：「景云：…又於依他有二遍計，隨彼覺心現執情有。『一者、隨覺；二者、串習習氣隨眠』者。遍計所執故熏成種子」。泰云：「如有人等隨言說覺知計有諸法，名『隨覺遍計所執自性執』。如牛羊等過去無始來曾為人等串習名言，隨覺分別熏習種子，名『串習習氣隨眠力故』。牛羊等雖不覺知名言，然與覺知名言者執諸法不異」。備云：「此辨由有二種執故有所執遍計性。西方一解：以所執自性為遍計性，若能緣心一向依他，是故此文中重舉能計依他顯所執性。此中地前解名言有情所執，故云隨覺。不能語言眾生所執起雖無現行，緣名言心而由隨眠解青等法，故名串習氣。」(大正42，762a2-15)


�《瑜伽論記》卷20：「景云：『如相品類差別』者。如五法中，相品類差別是依他起也。」(大正42，762a16-17)


�《瑜伽論記》卷20：「景云：…『復有二種等』者。一者、由八分別執者〔者〕－【甲】熏習而生三事，是染依他。二者、從聞熏習起。」(大正42，762a17-19)。


 《瑜伽論記》卷20：「泰云：一、雜染依他隨遍計執起。此有二義。一執心相分從執見分起；若非相分者，如無明生三性行。二、淨分依他從無執所起。亦有二義，類前可解。」(大正42，762a19-22)


�《瑜伽論記》卷20：「遍計所執依三法執有人、法定性二真真＝塵【甲】，分別是能執，相、名是所執。由依能執、所執虛妄搆畫所執性成。《攝論》依此處意取〔取〕－【甲】明彼用何者能遍計、何者所遍計遍計所執性成？答：意識是能遍計，依他相、名是所遍計。由此能、所遍計所執性成。問：此依止中即言依止三法，何故前說緣門遍計所執緣何應知？答中即言緣彼相、名相屬，除分別耶？解云：前說緣門但取所緣，緣彼相、名定相屬著，故成所執。不取能執，故除分別。今依止門通取心境依能執分別之心，及取所執相、名二法，方成所執。故依止門通依三法。」(大正42，762a23-b5) 


�《瑜伽論記》卷20：「『依他當言即依遍計所執及自等流』，前緣門中即言依他緣遍計所執自性執者。依止門中要依執彼定性人、法能執心故，此能執心復依自類名言種子及彼現行。後依前起故言及自等流。前緣門中，但言依他緣遍計所執自性執者，直據緣彼定性二塵熏成種子依他及生現起依他，是故但言緣遍計所執自性。」(大正42，762b5-12)


�《瑜伽論記》卷20：「應知圓成實性無為常住、無所依託，故無依止。即是經說無住即無義。前說緣門即言『緣遍計所執於依他中畢竟不實』者。據加行智緣彼遍計所執都無自性，但於依他因緣法中虛妄搆畫，由加行推求審察，了知所執二塵非，因此悟入圓成性。故言圓成緣彼遍計所執不實應知。」(大正42，762b12-19) 


�《瑜伽論記》卷20：「解初門中，『若無遍計所執當有何過？答：於依他起性中應無名言執等』者。從昔已來皆於依他名言起執，由執搆畫起彼依他生死染法，斷染得淨。若無此性無名言執，此若無者，應不可知雜染清淨。」(大正42，762b23-27)


�《瑜伽論記》卷20：「景云：初性有五業。一、能生依他由執二塵相見二分依他得起，此業是總後四別明，總望生彼依他以明五業。二、起言說。三、生人執。四、生法執。五、『能攝受彼二種執習氣麁重』者。由執二塵熏成二執習氣麁重。」(大正42，762b28-c4)


 《瑜伽論記》卷20：「泰云：初性五業。一、遍計執性雖非所緣緣生，能執心而內妄謂有所執相、有能執心，故說能生，依性實非四緣生。二、由人法二我相能生二我言說，由二我言說故復緣二我起第三、第四隨覺分別執串習；第三、第四隨覺執；熏成習氣、隨眠麁重便起隨眠二執，此隨眠二執亦因遍計所執生故，遍計所執能攝受彼二種習氣、麁重執。」(大正42，762c4-12)


 《瑜伽論記》卷20：「備云：初性五者。一、由人法二塵故能生依他能分別心。二、若論依他離言說性故不可說而言說者，由遍計故。三、四如論。五、由遍計故起人法執，由二執故攝彼二種。又解：由無種子故於諸有漏皆有麁重性。」(大正42，762c19-24)


�《瑜伽論記》卷20：「泰云：…依他五者。第一、略明依他能生雜染有二種生，類前可解。略不辨能生清淨也。第二、依依他計有遍計所執性，故能為遍計所執自性所依。又因俗入真故，及與圓成實自性作所依。約世俗與勝義諦作依處，故遍計所執性中不說也。第三、第四人法二執以依他性為所緣緣。故與彼二執作所依處。第五賴耶識與彼二執種作所依。」(大正42，762c12-19)


《瑜伽論記》卷20：「備云：…依他五業中其第五者自有二門。若隨轉理門，心王及五根等皆能持種。若論能與麁重依者，通明一切有漏諸法。若真實門但是賴耶能持種子。」(大正42，762c24-27)


�《瑜伽論記》卷20：「泰云：「遍計所執難悟入，故微細；依他八識所緣依他境常現前，故名麁。圓成聖方見故云極微細」。備云：「色心等諸法有體，故言麁。遍計所執無體，故名細。」」(大正42，762c29-763a3)


�《瑜伽論記》卷20：「『一無體能轉有體』者，由執無體依他體起。問：無體法不成緣緣，云何得言緣彼無體有體生耶？景師解云：此總無體自屬所執能轉有體。自是相分依他有法能作緣緣生於見分，如緣十八界，法執定有，時即有諸界相分。當見分心起為所緣緣，執彼相分定有義邊。自無體自屬所執。『能轉有體』即據相分。文中總說故言一性無體能轉有體。有釋：依他起法由妄情起故說遍計執，能轉依他非親因緣及緣緣等。」(大正42，763a4-13) 


�《瑜伽論記》卷20：「『一是有體能起有無』者，依他起性能生自類及起人法二塵也。」(大正42，763a13-14)


�《瑜伽論記》卷20：「『一是有體而非能轉』，即圓成實絕戲論故。」(大正42，763a14-15)


�《瑜伽論記》卷20：「遍計所執本來無生故言『不生』。而能生依他故云『生〔於〕生』。依他起性是生法，能生依他及遍計所執也。問：若言遍計本來不生者，何故言依他所生耶？解云：據無體義故名不生，隨計性故亦名為生，圓成實性以止息義故不論能生。問：與前門何異而須重來？景師云：「前據有體無體辨能相生，今據生不生法辨能相生。」景師云：「轉通生滅，迷時能生依他，若悟所執即滅依他故。今解：轉者轉變之義，生者生起之義也。」」(大正42，763a16-25)


�《瑜伽論記》卷20：「景云：『一、覺悟有執無執』，即小年已去解名言、人，起覺悟執。若名了知，不起彼執。」(大正42，763a26-28)


 《瑜伽論記》卷20：「泰云：此中約我執辨遍計性，執與無執分別我見由外道等言教計有我，故名覺悟執。」(大正42，763b1-3)


《瑜伽論記》卷20：「備云：於四種中，初二約分別起辨執不執，後二約俱生辨執不執。前中即地前有分別起執故名為有執，初地已上無分別我故名不執。」(大正42，763b10-13)


�《瑜伽論記》卷20：「景云：…次解隨眠有執無執，即是嬰兒禽畜等雖不解名言，以隨眠力而有所執。若就大人拔隨眠者，當知無執。」(大正42，763a28-b1)


 《瑜伽論記》卷20：「泰云：…俱生我見不由言教，以習氣力任運起故名隨眠執。於中有二，若凡夫、學人未拔彼俱生我執習氣種子，當知於彼有隨眠執。若羅漢等乃至未捨習氣麁重，雖斷染污俱生我執隨眠種子盡，然善、無記種子上有我執習氣麁重，由此習氣麁重力。故善、無記心計有人我，皆名有執。唯佛一人拔除習氣故名無執。」(大正42，763b3-10)


 《瑜伽論記》卷20：「備云：「…後二中即從地前乃至十地已來有俱生二執故名有執，金剛已後永斷二執故名無執。大判如之，若隨分說，初地已上亦有無執。」(大正42，763b13-16)


�《瑜伽論記》卷20：「備引三藏解：此亦四種，如遍計中解。有差別者，依他性法離言說作用故無有，執著依處故名為執。又此四中，初二約分別無辨執不執。後二約相縛無辨執無執。三藏又云：依他二執即是遍計二執，更無別體；如五蘊上執有神我邊名人執，不了蘊義邊名法執。此中亦爾，橫計有分別性義邊名遍計執，不了依他性義邊名依他執我〔我〕－【甲】。」(大正42,763c2-9)


�《瑜伽論記》卷20：「泰云：此中約法我辨依他性上有執無執，此亦有二種：一若由隨名言覺悟分別執有遍計所執法我故。復由隨名言覺悟分別遍計彼後遍計【甲】所成法執自性。如小乘言教執法有性等，是名初執。但以文中舉人執覺悟遍計，類釋法執覺悟遍計，非正辨人執覺悟，前已說故。」(大正42，763b23-28)


�《瑜伽論記》卷20：「景云：此中亦二：『初由遍計所執自性覺悟執等』者，舉所執性辨能執依他。『善了已下』，於人法塵不起倒執。」(大正42，763b17-19)


�《瑜伽論記》卷20：「泰云：…二、『若於相縛種子未拔』者。由種子力故於諸相中有所得時，名第二隨眠。」(大正42，763b29-c1)


�《瑜伽論記》卷20：「景云：…第二、『若於相縛至第二執』者。於諸境界有所得時名有相縛。次明無執，無執有二：初明證智，無相界已拔相縛名為無執；或於後時下明後得智，如有有＋（而得）【甲】當知無執。」(大正42，763b19-22)


�《瑜伽論記》卷20：「下明圓成無執。此界非執安足處故，若於此界未得觸證中起得增上慢者，當知即是遍計所執搆畫依他性而起，雖緣真如而起執著，還執心變，以如相分依他起執。」(大正42，763c9-13)


�《瑜伽論記》卷20：「五、本來涅槃。舊來大德解釋此言，舉能治顯所治分別性。今解不爾，即是畢竟無故，即是自性無，非遣故無等，如前文說。本來寂靜等依相無生說也。」(大正42，763c15-19)


�《瑜伽論記》卷20：「次明『了知依他名字所詮一切有為事攝』。此即總標，下別釋之，初約法相有五十八：一、六善巧。二、業無無＝果【甲】事。三、趣生事。四、生類事。泰師云：「通說諸法相生事名『產生事』，諸法流類名『色類事』，非根塵等色也。今解：此是父母產生種種色類事也。」五、二十八天。六、入聖方便事。七、見修道事。八、二乘聖果事。九、滅定事。十、到彼岸事。景云：「無也。有釋：是六度也。」十一、三十七品事。十二、靜慮事。十三、四無量事。十四、無色定事。十五、修十想事。十六、修隨念事。泰云：「念住事也。」今解，六隨念事。十七、三科功德事。十八、力無畏等諸功德事。」(大正42,763c22-764a4)


�《瑜伽論記》卷20：「次舉喻相，有其三類：一、約夢等喻，如《攝論》等明有五種。三、如狂等七可引《涅槃經》等。」(大正42，764a4-6)


�《雜阿含經》卷10（265經），大正2，68c1-69b3；《增壹阿含經》卷23，大正2，669c2- 670a20。


�《瑜伽論記》卷20：「釋『飲尿友』者，景、備同云：「有人被打悶絕在地，有人惡心尿其口中其人遂活。活已告言：「汝飲我尿是故得活」。其人聞已即入恒河，經六月浸方得入村。以西國人諱觸屎尿，何況肯服。昔來相傳陳棄藥者是糞，遂取廁清服之，大是非理。言陳棄藥者，謂取他人所棄藥滓煎煮服之名陳棄藥」。泰云：「如二朋友，共度沙路無水之處，一人得小水即便飲盡，以自之尿將與彼人，故名『飲尿友』。」」(大正42，764a6-15) 


�《瑜伽論記》卷20：「假子者，如世間養子非親生也。外現親善、內懷謟曲，空費家財。更須勘問？」(大正42，764a15-17)


�《雜阿含經》卷43（1172經），大正2，313b14-，314a1。


�《瑜伽論記》卷20：「下當體辨相其六句。一、空，無自然生故；二、無願，以可厭故；三、遠離，不應樂著故。」(大正42，764a17-18)


�《瑜伽論記》卷20：「第八解染苦門。先辨其染，後類於苦。遍計所執無體故非染，但令依他染；依他唯自染；圓成白淨令他亦淨。」(大正42，764a21-24)


�《瑜伽論記》卷20：「所執如虛空無體同故。」(大正42，764a24-25)


�《瑜伽論記》卷20：「依他如怨害，違損善法命故。」(大正42，764a25)


�《瑜伽論記》卷20：「圓成如無盡大伏寶藏，若證得時利益無窮故。」(大正42，764a25-26)


又此寶藏喻實性者，舊來諸師取解不同。請參考《瑜伽論記》卷20，大正42，764a26-b24。


又《成唯識論演祕》卷7，大正43，958a13-16


�《瑜伽論記》卷20：「第十解分別門。於中有二：初解三性各有所由；二因言長辨無分別智。」(大正42，764b24-25)


�《瑜伽論記》卷20：「遍計所執由依他者，依依他故而有遍計所執。」(大正42，764b25-26)


�《瑜伽論記》卷20：「依他由因緣者，由依因緣果法得生故名依他。」(大正42，764b26-27)


�《瑜伽論記》卷20：「圓成由一切煩惱眾苦所不雜染故者，即以無顛倒故名為真實。又由常故者，即由不變異名為真實。」(大正42，764b28-c1)


�《攝大乘論本》卷3，大正31，147b20-29；《攝大乘論釋》卷12，大正31，239b4-25；印順導師《華雨集第一冊》p.321〜327。


�《瑜伽論記》卷20：「一者、若由無作意故者，經說無分別智與如理作意相應，而言無作意故不應道理；又若無作意故名無分別智者，熟眠狂醉成此智過。」(大正42，764c3-6)


�《瑜伽論記》卷20：「二者、若由超過彼尋伺分別故名無分別智者，二禪已上諸心心法應是無分別智。彼若是者，即違教說三界心法皆是分別。」(大正42，764c6-9)


�《瑜伽論記》卷20：「三者、若由無所有故者，云何此慧不成非心耶？」(大正42，764c9-10)


�《瑜伽論記》卷20：「四者、若由是彼愚鈍性者，云何此慧不成色性及非貫達相耶？」(大正42，764c10-11)


�《瑜伽論記》卷20：「五者、若由於境作微細加行者，便謗此智離加行相。」(大正42，764c11-12)


�《瑜伽論記》卷20：「景云：『於所緣境離加行故』者，此智正證離彼尋求加行之心，即解智無分別。」(大正42，764c13-14)


�《瑜伽論記》卷20：「景云：…『言此所緣境至離分別』者，此辨境無分別，舉境明智是無分別。」(大正42，764c14-16)


 《瑜伽論記》卷20：「備云：依《中邊論》初文意。地前先除相分，次除見分入於初地，唯有自體。此論亦爾，故論云『此所緣境離有無相』者，欲辨離相分義。『離諸分別』者，欲辨離見分義。」(大正42，764c18-21)


�《瑜伽論記》卷20：「景云：…言『等持相應妙慧生時，於所緣相能現照取等』者，即定妙慧能現照，如離於五相名無分別。」(大正42，764c16-18)


《瑜伽論記》卷20：「備云：…『等持妙慧能現照取』者，欲辨於地前無見相慧所引故。初地[巳>已]上唯有自體，由無見、相二障故得證真如，準昔《攝論》。忍位作無相觀，第一法作無生觀。由無相觀故，離於相分；由離見分故，作無生觀。是故初地已上唯有自體分。是故西國作況而云猶如牛兩角，先打脫一角，後第二角，唯有其頭，以打破故。然辨此智西方兩解。一云：正體智緣於真如，無有相分，自內證故；二云：無有諸心緣境而不分別者〔者〕－【甲】，是故此智緣真如時亦作影像。今準《唯識論》，前解為勝。」(大正42，764c21-765a3)


�《瑜伽師地論》卷55，大正30，605c8-606a5。


�《瑜伽論記》卷20：「『一向繫屬定地心』者，八地已上亦有此事，然多分據佛，佛無不定心故。」(大正42，765a7-8)


�《顯揚聖教論》卷2：「諸行者，謂十種法行，廣說如經。一、於菩薩藏法若多若少，尊重恭敬書持法行；二、若劣若勝諸供養具供養法行；三、若自書已，由矜愍心施他法行；四、若他發意恭敬尊重，以微妙聲宣揚闡讀由宗仰故諦聽法行；五、發淨信解恭敬重心披讀法行；六、為欲修習法隨法行，從師受已諷誦法行；七、既諷誦已為堅持故，以廣妙音溫習法行；八、悲愍他故傳授與彼隨其廣略開演法行；九、獨處閑靜極善研尋稱理觀察思惟法行；十、如所思惟修行奢摩他、毘鉢舍那，為欲趣入乃至為令諸所求義成就法行。」(大正31，491a14-25)


�《瑜伽論記》卷20：「如是十行皆有資義名福，第九是加行道是思，第十是淨障道者是修。尋此文相，第九方名加行，故可謂前八唯生得善也。」(大正42，765a11-14)


�《瑜伽師地論》卷13：「復有五相大菩提。謂自性故、功能故、方便故、轉故、還故。」(大正30，345c3-4)


�《瑜伽論記》卷20：「初標自性，謂勝轉依；後辨轉依有四種相。」(大正42，765a16-17)


�《瑜伽論記》卷20：「初釋『生轉所依相』文有三節。初順釋。意欲辨佛身一切有為無漏出世間道初起名『生』，生便相續流轉故名『轉』，真如與此有為功德作所依止故名『所依』。又解，自受用身相續是出世道生轉之所依止也。」(大正42，765a17-22)


�《瑜伽論記》卷20：「二、約果反釋。若『出世道不以轉依為所依』者，佛果既不得此轉依，此佛果道應當不初生不後轉，以無所依故。」(大正42，765a22-25)


�《瑜伽論記》卷20：「三、約因反難。若遠離彼轉依而有此佛果出世間道生轉事者，在於因位未轉依時，先應有此佛果道生轉事，以因位得轉依故。」(大正42，765a25-27)


�《瑜伽論記》卷20：「二、釋『不生轉所依相』文有二節。初順釋。金剛所斷修道正使一切煩惱及初地所斷見惑習氣初起名『生』。後相續名『轉』，斷彼得擇滅故說擇滅，解脫身所依真如名『不生轉所依』」(大正42，765a28-b2)


�《瑜伽論記》卷20：「二反釋。若解脫身不以法身轉依為所依者，謂佛既不得此身轉依故，一切煩惱及以習氣後有種子等眾緣合故，煩惱及習氣生轉可得，不生不轉應不可得。」(大正42，765b2-6) 


�《瑜伽論記》卷20：「三、釋『善觀察所知果相』亦有二節。初順釋。由究竟真智為因，得所證真如果，故云善觀察所知果相。」(大正42，765b6-8)


�《瑜伽論記》卷20：「二反難釋。論解云：應同取蘊有諸過患可觀察更有諸漏，更諸漏外有所餘有漏法。備師云：若不說真如擇滅為轉依者，應更觀察佛自體，應更觀察有所斷所滅。」(大正42，765b8-12)


�《瑜伽論記》卷20：「初順釋。論解以能拔除一切相種子故，一切相不復現前。泰師云：遣相究竟名『法界清淨』。」(大正42，765b14-16)


�《瑜伽論記》卷20：「二反釋。若言出纏真如不離眾相者，應非常住應可思議，有諸相故。」(大正42，765b16-17)


�《瑜伽論記》卷20：「初約無二辨不思議，後約二因辨不思議。」(大正42，765b18-19)


�《瑜伽論記》卷20：「云『色類』者，是法門色自流類，故曰色類，非是障礙之色。『樂住』者，即現法樂住也。餘文可解。」(大正42，765b20-22)


�《瑜伽師地論》卷48，大正30，561a15-28；《攝大乘論》卷2，大正31，110a5-11；《大乘阿毘達磨雜集論》卷8，大正31，732c17- 733a3；


《瑜伽論記》卷20：「第二解功能，即十自在。如〈本地分〉及《對法》等。」(大正42，765b22-23)


 《大乘阿毘達磨集論》卷4：「又諸菩薩自在業用不可思議。所謂〔1〕命自在故。〔2〕心自在故。〔3〕財自在故。〔4〕業自在故。〔5〕生自在故。〔6〕勝解自在故。〔7〕願自在故。〔8〕神通自在故。〔9〕智自在故。〔10〕法自在故。」(大正31，681b10-13) 


�《顯揚聖教論》卷8：「佛薄伽梵於此四種變化法中，十方世界無礙作用應知。」(大正31，517b24-25)


�《瑜伽論記》卷20：「戒賢論師解：『權時轉』者，謂諸有情乃至十地未解脫已來，諸佛世尊為地前眾現化身，為地上菩薩現他受用青、黃等光麁、細等相似受用身。隨機變化、改轉、起滅非恒時有，名權時轉。」(大正42，765b24-28)


�《瑜伽論記》卷20：「戒賢論師解：『畢竟轉』者，即自受用身。如欲界人善業劣故但得八尺身，諸天業漸勝故次第增長，乃至色究竟身長萬六千由旬。佛果善極故，諸色根皆遍法界，出過數量。備云：「畢竟轉名實受用身，究竟圓滿遍滿法界，眼等諸根一一即遍法界，光明亦遍，是故且據光明說。何故說名利他者？是由此身等得成義。」」(大正42，765b28-c6)


�《瑜伽論記》卷20：「還中亦有二種。一者化相入滅，二者實行成覺。」(大正42，765c6-7)


�《瑜伽論記》卷20：「初明讚歎如來生大福聚，於中有三。初明能讚嘆者能作饒益。言『猶如造瓶』者，如世間瓶由人功成。如來不爾，不由他讚而有所作，然便讚者得行自利。何以故如來圓德更無所加，以隱己善極少欲故聞讚不喜。」(大正42，765c8-13) 


�《瑜伽論記》卷20：「次明讚嘆如來有二種奇法。一、令讚者生於自利；二、既生自利稱可佛心，即名供養攝受如來。」(大正42，765c13-15)


�《瑜伽論記》卷20：「下因言長辨佛有二事。若但布施時不可佛意；若因施財斷惡修善，便可佛意。」(大正42，765c15-16)


�《瑜伽師地論略纂》卷8：「憺怕，寂義二釋。一、置死屍處寂寞無人法故名憺怕，往彼處所故名為路；二、涅槃寂靜名曰憺怕，作不淨觀能得涅槃故名為路。」(大正43，113c28- 114a2)


�《瑜伽論記》卷20：「意謂世間吉祥皆依自功，若敬事天未名用功，如其敬佛即名名＋（用）【甲】功。」


(大正42,765c25-27)


�【申敬】：表示敬意。（《漢語大字典》第7冊，p.1290）


�《瑜伽論記》卷20：「若言俱，由汝等所說七種果遂不決定，故不應理。


泰師云：「外道法中說由供養天，有此七種所思果遂此事決定。論主破云：此事不定。一、以諸天為供養緣，然於所攝受諸信解天者不決定，或有為天攝受擁護無災，或不攝受擁護，故攝受不決定。二、於信解不決定，諸天所作或令生信或不生信故。三、於信解事不決定，或有證驗或無證驗故。四、由供養故生天不定。五、得富樂不決定。六、壞滅怨敵不決定。七、於死沒不決定，或有勉[勉，通免]死及不勉故，梵本說死為[2]從從報從從報＝徒沒【甲】故。」


備師云：「一、雖求他人供養而緣不定成遂、不遂，故云供養緣。二、於所攝信解不定，或從天教或有不從故。三、於信解緣亦不決定，於天有信及不信故。四、於信解事不決定，眾生願事或與不與故。五、天有勝劣，求勝天身不能果遂故。六、有貧貧＝貪【甲】天，求勝富樂亦不能遂。七、於非天怨不能壞滅，亦不能令徒沒故。」」(大正42，766a1-18) 


�《瑜伽論記》卷20：「『云何當知至非實物有』者，問意云何當知隨色等名所目之事遍計所執非實物有。」(大正42，766a19-21)


�《瑜伽論記》卷20：「前中『謂諸名言乃至非勝義有』者，由執名義熏成種子，復生名義色等諸法。後緣執彼計為實有，但是搆畫非實物有、非勝義有，是故下結所執假有。」(大正42，766a21-25) 


�《瑜伽論記》卷20：「『若遣名言熏習之想所建立識』者，約能遍計識遣其所執。『其色等想事至是實物有是勝義有』者，圓成實依他共相之法雖可言說，自相之法即離名言，圓成自、共皆離言說。」(大正42，766a25-28)


�《瑜伽師地論》卷36，大正30，488a12-b9；《瑜伽論記》卷20：「『此中道理言論成立如〈菩薩地〉應知』者，總舉言論指〈本地分〉。」(大正42，766a29-b1)


�《瑜伽論記》卷20：「言『若諸名言熏習之想所建立識』者，能搆畫識緣遍計所執自性為境者是所執性。『即說此性乃至自性涅槃』者，以所執性畢竟無法，但是無中執有故，非當生及當滅等。若能體知所執二塵非起滅法，即同真如本來寂靜自性涅槃。」(大正42，766b1-6)


�《瑜伽論記》卷20：「何以故下重釋有所執，但有假名非勝義有，由不了知故隨名言執有定性。」


(大正42，766b6-8)


�《瑜伽論記》卷20：「言『若離名言諸法自性，當知此性凡夫所生邪執為緣，已生當生，正生已滅，當滅正滅等』者，若離隨名言性，所有諸法即是依他有生有滅。」(大正42，766b8-11)


�《瑜伽論記》卷20：「言『若未永斷乃至乃成清淨』者，依他染法即是苦集，若未永斷集、未遍知苦便成生死。若知若斷乃成滅、道清淨之法。」(大正42，766b11-13)


�《瑜伽論記》卷20：「謂由菩提願任持多聞，由事善友證多聞，即得聞慧也。由得思慧思擇力故名多聞果，由住空閑故名多聞淨，即是修慧也。」(大正42，766b15-17)


�《瑜伽論記》卷20：「前中意謂地前菩薩有三種信。一、信解有彼真如理性可有修證；二、信佛法有無窮功德所顯；三、信有為無為功德皆可得義。《攝論》亦說此三，次第小異。彼云：一、信實有；二、信可得、三者、信有無窮功德。」(大正42，766b20-25)


�《瑜伽論記》卷20：「三種思惟過患。謂不究竟思惟者，思惟苦行等為涅槃因，不能究竟得至涅槃。非處思惟者，思惟於我有邊無邊等，不應思處而起思惟名為非處。顛倒思惟者，於苦、無常、不淨等中思惟常、樂、淨等名顛倒思惟。」(大正42，766b26-c1)


�《瑜伽論記》卷20：「三、應時施，謂當彼所樂與彼。第七、隨樂施，謂隨求者所愛樂施。此二何別？解云：第三知有飢渴之者，當彼飢時施食、渴時施漿，不言飢渴者來求方施。第七即言隨樂施者，謂隨求者所樂施與，是來求施；又第七施不限其時，隨其所樂後方施與亦名隨樂。」(大正42，766c7-13)


�《瑜伽論記》卷20：「『五、不觀施全無有果而行惠施』者，非邪見心中行施。」(大正42，766c14-15)


�《瑜伽論記》卷20：「『六、不觀施不相似果而行惠施』者，道理捨好色香等物行施，還招好色香等，名觀相似果。若見捨好色等感惡色等，名觀不相似果。」(大正42，766c16-18)


�《瑜伽論記》卷20：「『七、不觀施有顛倒果』者，若見由捨財物令他安樂自招窮苦，名觀顛倒。」(大正42，766c18-20)


�《瑜伽論記》卷20：「『八、不觀殺害為伴侶善而行惠施』者，有為行施為求伴侶遂殺羊等，會諸行伴而共行施，不見此益。」(大正42，766c20-22)


�《瑜伽論記》卷20：「『九、者不觀見現神足』者，所有奇變吉祥之相而方行施。」(大正42，766c22-24)


�《瑜伽論記》卷20：「『施體相』者，即是三業等起思及以五蘊也。」(大正42，766c25-26)


�《瑜伽論記》卷20：「言『或由善根後謂於前生或現法受等』者。善根是總，下別分別。或由前生善根感財行施，或現起善根感財行施名『現法受』。」(大正42，766c26-29)


�《瑜伽師地論》卷35：「知云何名為四種法受？或有法受現在受樂，於當來世受苦異熟；或有法受現在受苦，於當來世受樂異熟；或有法受現在受樂，於當來世受樂異熟；或有法受現在受苦，於當來世受苦異熟。」(大正30，483b11-15)


�《瑜伽論記》卷20：「『或發神通』者，由現神力雨寶行施，或由法受所致財物而用惠施者。或前生行施今感財行施亦名為『法受』。」(大正42，766c29-767a2)


�《瑜伽論記》卷20：「『或他積集所有財物而用惠施』者，是標。下釋，用他積集財物所以。『如勸導他』者，由勸他故教用施；『或任彼務』者，如主藏臣，王遣行施。」(大正42，767a2-5) 


�《瑜伽論記》卷20：「二門生福者，景云：「一、欲令彼於三寶田興造善事；二、捨財與令其行施。由此二門生無量福。」泰云：「佛法合為一門，及僧田等為第二門。」有釋：自行教他名為二門。」


(大正42，767a6-10)


�《瑜伽論記》卷20：「『或領彼恩令行惠施』者，他不旨旨＝肯【甲】施，菩薩語言：我領汝恩後時報汝，如此善事汝但用我語努力行施。『或由生故』者，有釋：欲菩薩自生天故，能自在施，或可觀他勝生故行惠施。今解：由生剎利等勝生故令行惠施。」(大正42，767a10-15) 


�《瑜伽論記》卷20：「言五種過患、六種、七種、八種者。基師等云：須勘慧遠法師《地持記》。有師云：或了六種，『謂此諸欲是怖增語等』者，增語有二：一、為喜樂而起增語；二、為憂怖而起增語。因憂、喜事增多言語名為『增語』。菩薩能知五欲惡法是『怖增語』，由知過患以五欲財急行惠施。此五、六、七、八種須勘阿含。又更有解：是六種前欲過患，如第十八卷。七種者，所謂(一)諸欲無常，(二)虛偽，(三)空無有實，(四)敗壞之法，(五)猶如幻事誑惑愚夫，(六)甚少愛味，(七)多諸過患。八種者，謂諸欲如枯骨，亦如煖肉段，如草炬相似，猶如大火坑，譬如蟒毒蛇，亦如夢所見，如借莊嚴具，如樹端熟果。」(大正42，767a15-29)


�《瑜伽師地論》卷33：「如世尊說：習近諸欲，有五過患。〔1〕謂彼諸欲，極少滋味，多諸苦惱、多諸過患。〔2〕又彼諸欲，於習近時，能令無厭、能令無足、能令無滿。〔3〕又彼諸欲，常為諸佛及佛弟子、賢善正行、正至善士以無量門呵責毀呰。〔4〕又彼諸欲，於習近時，能令諸結積集增長。〔5〕又彼諸欲，於習近時，我說無有惡不善業而不作者。」(大正30，466a2-9)


�《瑜伽師地論》卷16：「諸欲如枯骨，亦如軟肉段；如草炬相似，猶如大火坑；譬如蟒毒蛇，亦如夢所見；如借莊嚴具，如樹端熟果；如是知諸欲，都不應耽樂。」(大正30，366c23-27)；《瑜伽師地論》卷17，大正30，369c10-13。


�《瑜伽師地論》卷44，大正30，538c5-8；《善生子經》卷1，大正1，252b6-255a7；


《瑜伽論記》卷20：「『十四垢業、善惡四友、隱覆六方』者，并出阿含《善生經》中，如前第四十四卷記釋。」(大正42，767a29-b2)


《瑜伽師地論略纂》卷12：「論云如尸佉洛迦契經中說者，此翻為頂髻持，即頭上頂髻也。又尸迦名髻，洛迦名執髻，即執髻也。此是八名如《長阿含》，或是異生小時名也。」(大正43，153a6-9)


�《瑜伽論記》卷20：「『耽湎』者，著財物也。『觀果』者，觀施所得果也。」(大正42，767b2-3)


�《瑜伽論記》卷20：「『謂貧乏者於自僕從等』者，謂若菩薩貧者唯施自僕從等，若中財者施僕從及前貧者，若大財者施於僕從貧苦及餘來者。」(大正42，767b3-6)


�《瑜伽論記》卷20：「言『遠離離＋（諸）【甲】滅小垢』者，泰師云：「應是咸咸＝減【甲】字也。」」


(大正42，767b6-7)


�《瑜伽論記》卷20：「『施居處事』者，施床座等，又解：施園林等。」(大正42，767b7-8)


�《瑜伽師地論》卷39：「云何菩薩清淨施？當知此施有十種相。一、不留滯施；二、不執取施；三、不積聚施；四、不高舉施；五、無所依施；六、不退弱施；七、不下劣施；八、不向背施；九、不望報恩施；十、不希異熟施。」(大正30，510a13-17)


�《瑜伽論記》卷20：「『一、於因中無倒意樂』者，了行施因定能招樂。『二、於果中無著』者，受施果中心不耽著。」(大正42，767b8-10)


�《瑜伽論記》卷20：「觀察田者有五。『一、於是處乞求可得』者，觀彼乞者若行財施，他來從乞乞求可得我今施之。『二、於是處已有乞求復加貧匱』者，觀知乞者曾被乞求，今加貧匱故惠施之。三者貧匱無怙。四者有無依怙為貧苦逼復行惡行，是名為田者，并可行施。五於是處雖無此等而有修行善行可得，亦復施與。」(大正42，767b10-16)


�《瑜伽論記》卷20：「『一、乞求者極大暴惡曾為怨害』者，曾於施主已行怨害害心未除。『歸依怨害而有所求』者，雖先非怨而歸依我怨，有所求覓，今今＝令【甲】來乞者亦不得施。」(大正42，767b17-20)


�《瑜伽論記》卷20：「『此中方便乃至生及神力』者。景師云：『此中方便者謂串習施，不顧身命悲愍有情真實義故』者，亦是方便。『無上菩提勝解教導強力逼迫』者，由菩提勝解逼迫自心，令行惠施亦名方便。『處任恩報，生及神力』者，或處職住既有力勢能行恩惠，及以報恩皆名具方便德，或生剎利婆羅門等勝生之中，或因神力廣現財寶而行惠施，亦是具方便德而行惠施。今解：用具智悲無上菩提勝解，教導他人令行惠施。或強力逼人，或領他恩處任恩報，或生貴家，或由神力令他行施名具方便。」(大正42，767b20-c2)

